
Starf klúbbsins hefur verið viðburðarríkur framan af vetri. Hefðbundnir 
fundir, ýmsir fyrirlesarar mætt til okkar, þ.m. Jón Pálmason með erindi 

um fundarstjórnun líflegt og gott erindi. Útivistin alltaf á sínum stað, 
ómissandi samvera félaga og gesta en þeir fundir eru óhefðbundnir. Í 
lok nóvember var farið í keilu í Egilshöll og var komin skemmtileg 
samkeppni á milli félaga. Þegar þetta er ritað eru Úur á fullu að útbúa 
vistvænar leiðisgreinar til sölu, ágóðinn fer í styrktarsjóð klúbbsins.

 Jólafundur var haldinn 1.desember í Safnaðarheimili Lágafellssóknar 
í Mosfellsbæ. Hátíðarmatur keyptur frá Grillvagninum.

Sú hefð hefur skaðast á 17 ára ferli klúbbsins, að félaganefndin tekur 
við fundi eftir hefðbundna fundarsetningu stjórnar. Góð mæting félaga 
sem buðu með sér gesti. Hátíð ríkti yfir salnum sem var fallega skreyttur. 
Þeir Ari og Gísli, efnilegir nemendur út Tónlistaskóla Mosfellsbæjar 
léku á píanó og sungu nokkur jólalög við fögnuð viðstaddra. Veittur var 
styrkur til Fjölskylduhjálpar Lágafellssóknar en við honum tók gestur 
okkar Sr. Guðlaug Helga Guðlaugsdóttir. Lét hún falla falleg orð um 
hversu mikilvæg þessi gjöf sé samfélaginu í Mosfellsbæ. Margir eiga 
um sárt á binda.

Helga Ólafs rithöfundur sagði okkur á myndrænan og lyfandi hátt 
frá bók sinni,, Kötturinn Emil´´ saga sem byggð er á sönnum atbruðum 
um kisu sem numin var á brott og kom í leitirnar sjö árum síðar. Félagar 
og gestir skiptust á jólapökkum, við mikla kátínu.

Með hátíðarkveðju,
Félaganefnd Lkl. Úu.

Með jólakveðju frá Lionsklúbbnum Úu í Mosfellsbæ

Núverandi stjórn klúbbsins skipa : Brynjólfur Bjarki Jensson formaður; 
Bragi Ragnarsson ritari og Skafti Jóhannsson gjaldheri.

Dagskrá starfsársins hófst með útileguhelgi við Apavatn en það hefur 
verið árviss liður í starfi klúbbsins mörg undanfarin ár. Þarna höldum 
við okkar eigið golfmót sem við nefnum ,,Jóel exclusive” í minningu 
Jóels Kr. Jóelssonar félaga okkar. Eftir golfmótið er svo sameiginleg 
grillveisla og gleði.

Laugardagseftirmiðdag í lok september fóru klúbbfélagar ásamt 
mökum og einnig vinkonur okkar í Lkl. Úu og þeirra makar í heimsókn 
til klúbbfélagans Magnúsar Sigsteinssonar og konu hans Mörtu 
Sigurðardóttur að Neistastöðum í Flóahreppi. Þar eru þau hjón 
skógarbændur og rækta skóg á ca 45 hekturum lands. Þennan dag var 
fallegt veður þannig að eftir léttar veitingar og kynningu á staðnum var 
farið í skógargöngu. Dagskrá lauk svo með grillveislu áður en haldið 
var aftur heim í Mosfellsbæinn.

Í lok október héldum við sviðaveislu í Hlégarði til heiðurs íslensku 
sauðkindinni og íslenskum sauðfjárbúskap. Sviðin og meðlæti skaffaði 
veitingamaðurinn Ragnar í Höfðakaffi. Við vorum svo lánsamir að fá 

formann Bændasamtaka Íslands hann Trausta Hjálmarsson, bónda í 
Austurhlíð í Biskupstungum til að flytja aðalræðu kvöldsins, að sjálfsögðu 
á léttum nótum. Á þennan fund bjóðum við með okkur gestum sem 
eru sólgnir í svið. 

Seinni fundur klúbbsins í nóvember var haldinn í höfuðstöðvum 
byggingafélagsins ALEFLI ehf í Mosfellsbæ. Þar tók Magnús Þór 
Magnússon framkvæmdastjóri ásamt þremur lykilstarfsmönnum á móti 
hópnum og sagði skemmtilega og fróðlega frá þessu flotta 
byggingafyrirtæki, sögu þess og helstu framkvæmdum. Nutum þar 
góðra veitinga og fórum heim býsna fróðir um margs konar 
mannvirkjagerð.

11.desember verður jólafundur okkar og í lok ársins keilumót í 
Egilshöllinni.

Læt nokkrar myndir frá Neistastöðum, sviðaveislu og ALEFLI ehf 
fljóta með þessum pistil.

F.h. Lkl. Mosfellsbæjar
Magnús Þ. Sigsteinsson

Lionsklúbbur Mosfellsbæjar, fréttir úr starfinu

Í samræmi við starfsreglur og lög Fjölumdæmis 109 vill Fjölumdæmisstjórn 
koma eftirfarandi á framfæri til allra Lionsfélaga

Fjölumdæmis og umdæmisþing þau 71. verða haldin að Laugarvatni dagana 29. og 30. maí 2026.
Framboð til embætta og tillögur skal taka fyrir á fjölumdæmis og umdæmisþingum 2026.
Frestur til að skila inn tillögum um breytingar á lögum og um mál sem leggja á fyrir þingin er samkvæmt lögum Fjölumdæmis 109.

1)	 Mál og/eða tillögur sem klúbbur og/eða klúbbar óska eftir að séu rædd á umdæmisþingi/þingi fjölumdæmis skulu 
póstleggjast umdæmisstjóra/fjölumdæmisstjóra eigi síðar en 45 dögum fyrir umdæmisþing / þing fjölumdæmis. (Síðasti 
skiladagur fyrir 71. Lionsþing er því 14. apríl 2026). 

2)	 Tillögur um framboð til embætta umdæmisstjóra, fyrsta og annars vara umdæmisstjóra fyrir starfsárið 2026 – 2027 skal 
senda kjörnefndum fyrir 15. febrúar 2026. Kjörgengi til embættis umdæmisstjóra hefur fyrsti varaumdæmisstjóri, kjörgengi 
til embættis fyrsta varaumdæmisstjóra hefur annar varaumdæmisstjóri.

	 Um kjörgengi til embættis annars varaumdæmisstjóra segir í alþjóðalögum Lions: 
	 Til þess að Lionsfélagi sé talinn kjörgengur og hæfur til að vera valinn til að gegna embætti annars varaumdæmisstjóra skal hann/

hún: 
1)	 Vera virkur fullgildur og skuldlaus félagi í fullgildum og skuldlausum Lionsklúbbi með stofnskrá í umdæminu. 
2)	 Hafa tryggt sér stuðnings síns klúbbs eða meirihluta klúbba síns umdæmis. 
3)	 Hafa starfað, eða kemur til með að hafa starfað, þegar hann/hún tekur við embætti annars varaumdæmisstjóra: 
a)	 Sem formaður Lionsklúbbs fullt kjörtímabil eða meirihluta þess og hafa verið í stjórn Lionsklúbbssekki minna en tvö (2) ár til 

viðbótar; og 
b)	 Sem svæðisstjóri, GET útbreiðslufulltrúi, GLT fræðslufulltrúi, GMT félagafulltrúi, GST verkefnafulltrúi, LCIF- fulltrúi, eða 

umdæmisritari/gjaldkeri, fullt kjörtímabil eða meirihluta þess. 
c)	 Hafa ekki gegnt neinum ofangreindum embættum samtímis. 
4)	 Hafa ekki áður verið umdæmisstjóri í fullt kjörtímabil eða meiri hluta þess. 

3)	 Tillögur um framboð til embættis fjölumdæmisstjóra fyrir starfsárið 2026 – 2027, til embættis vara fjölumdæmisstjóra fyrir 
starfsárið 2026 – 2027 skal senda fjölumdæmisritara fyrir 15. febrúar 2026. Þeir einir eru kjörgengir til embættis fjölumdæmisstjóra 
sem hafa gegnt embætti vara fjölumdæmisstjóra og til embættis vara fjölumdæmisstjóra sem gengt hafa embætti 
umdæmisstjóra. 

4)	 Á þingum umdæma og fjölumdæmis á Laugarvatni verður:
a)	 Kosið í embætti umdæmisstjóra 109 A og 109 B starfsárið 2026 – 2027.
b)	 Kosið í embætti fyrsta og annars varaumdæmisstjóra 109 A og 109 B starfsárið 2026 – 2027.
c)	 Kosið í embætti fjölumdæmisstjóra starfsárið 2026 – 2027.
d)	Kosið í embætti vara fjölumdæmisstjóra starfsárið 2026 – 2027.

	 Einnig þarf að kjósa eða skipa í eftirtalin embætti fjölumdæmisráðs með framboðsfresti til 15. febrúar 2026:
e)	 GET stjóri til eins árs					     2026 – 2027
f)	 GLT stjóri til eins árs					     2026 – 2027
g)	 GMT stjóri til eins árs					    2026 – 2027
h)	GST stjóri til eins árs					     2026 – 2027
i)	 Umhverfisstjóri til eins árs				    2026 – 2027

	 Embætti sem þarf að kjósa um á þingi fjölumdæmis en falla ekki undir framboðsfrest:
j)	 Fjölumdæmisritari til eins árs,		  2026 – 2027
k)	 Fjölumdæmisgjaldkeri til eins árs,	 2026 – 2027 
l)	 Tveggja skoðunarmanna reikninga og tveggja til vara til eins árs.	 2026 – 2027
m)	Aðrir þeir embættismenn sem ráðið telur nauðsynlega og skulu kosnir árlega

Embætti í liðum 4e – 4m eru án skilyrða og opin öllum áhugasömum Lionsfélögum.

Kópavogi 6. desember 2025
Anna Fr. Blöndal Fjölumdæmisstjóri 109 2025 – 2026
Thelma Rós Kristinsdóttir Umdæmisstjóri 109 A 2025 – 2026
Aðalsteinn Hallgrímsson Umdæmisstjóri 109 B 2025 - 2026

Föstudaginn 14. nóvember sl. hélt Lionsklúbburinn Eik í Garðabær 
góðgerðarkvöld í Safnaðarheimili Vídalínskirkju. Markmið með 

kvöldinu var að stuðla að forvarnarstarfi með ungu fólki og þar með 
styrkja Stórsveit Tónlistarskóla Garðabæjar til ljóðfærakaupa en Stórsveit 
skólans kom fram á góðgerðarkvöldinu ásamt nokkrum söngnemendum 
skólans undir stjórn Braga Vilhjálmssonar.

23. nóvember var svo formleg afhending á afrakstri kvöldsins og 
mættu félagar í Eik í Tónlistarskólann ásamt A.P Singh, alþjóðaforseta 
Lions ásamt Sangeeta til að afhenda gjöfina en á góðgerðarkvöldinu 
safnaðist 1.000.000 kr.

Laufey Ólafsdóttir, skólastjóri Tónlistarskólans bauð gesti velkomna 
og sagði frá skólanum. Óskar Már Jóhannsson, saxófónnemandi skólans 
og Sólveig Anna Jónsdóttir, píanóleikari fluttu Allegro og Sicilienne eftir 
J. S. Bach. Guðrún Björt Yngvadóttir, forseti Lionsklúbbsins Eikar og 
Laufey Jóhannsdóttir, formaður verkefnanefndar í Lionsklúbbnum Eik 

sögðu frá starfi klúbbsins og afhentu Braga og Guðmundi Vilhjálmssonum 
viðurkenningu fyrir þeirra góða starf með Stórsveit Tónlistarskóla 
Garðabæjar.

A.P Singh afhenti Laufeyju Olafsdóttur styrkinn og fallega gjöf, skjöld 
með friðarveggspjaldinu 2024 og einnig afhenti hann Almari 
Guðmundssyni bæjarstjóra skjöld og þakkaði framlag Lionsklúbbsins 
til menningar- og forvarnarstarfs.

Að lokum tók Almar Guðmundsson, bæjarstjóri Garðabæjar, til máls 
og vakti athygli á mikilvægi Lionsklúbbins fyrir samfélagið í Garðabæ 
sem og starfi Tónlistaraskólans. Starfsfólk Tónlistarskólans er mjög stolt 
af starfi Stórsveitarinnar og afar þakklát fyrir þennan höfðinglega styrk 
frá Lionsklúbbnum Eik. Verkefnið er liður Lionsklúbbsins Eikar í að 
styðja við forvarnarstarf með ungu fólki á 40 ára afmælisári Eikar.

Laufey Jóhannsdóttir

Lionsklúbburinn Eik

Vegleg tónlistarveisla - Forvarnarstarf með ungu fólki

Síðastliðið vor samþykkti Lionsklúbburinn Eik að efla til sérstaks 
Tónlistar- og fjáröflunarkvöldverðar og stuðla að forvörnum með 

ungu fólki. Tónlistar- og Fjáröflunarkvöldið tókst alveg einstaklega vel. 
Yfir 90 gestir mættu til að taka þátt í viðburðinum með okkur og leggja 
lið við fjáröflunina. Undirbúningur og vinna við góðgerðarkvöldverðinn 
hafði staðið yfir undanfarnar vikur. Öll sem lagt hafa hönd á plóg eiga 
þakkir skilið bæði einstaklingar og öll fyrirtækin.

Dagskráin var með tónlistarívafi. Stórsveit Tónlistarskólans sem hefur 
á að skipa yfir 20 nemendum. Með þeim komu fram fjórir einsöngs­
nemendur var fyrst á dagskrá. Hrannar Bragi Eyjólfsson formaður 

Íþrótta- og tómstundaráðs Garðabæjar flutti ávarp. Gissur Páll 
Gissurarson óperusöngvari söng svo af sinni alkunnu snilli. 
Hátíðarkvöldverður var borinn fram og í eftirrétt var svo Eikareftirlæti.

Allur ágóði kvöldsins rennur svo til hljóðfærakaupa hjá blásarasveit 
Tónlistarskóli Garðabæjar. Með þessu vill Lionsklúbburinn Eik stuðla 
að forvarnarstarfi með ungu fólki.

Við erum óendanlega þakklátar öllum þeim sem leggja okkar góða 
málefni lið.

Laufey Jóhannsdóttir Formaður verkefnanefndar

Lionsklúbburinn Eik

Nýlega vorum við félagarnir í Lkl. Eik að vinna við 
verkefnið ,,Jól í Skókassa» og unnum við að pakka 

og setja saman í skókassa. Við unnum við senda frá Lkl. 
Eik 21 skókassa með gjöfum til fatlaðra barna í Úkraínu. 
Við vorum með mikið magn af sokkum, vettlingum og 
húfum handprjónuðu. Svo var mikið af leikföngum og 
dóti bæði fyrir stráka og stelpur.

Við vorum komnar með tannbursta tannkrem, 
hárbursta, og hreinlætis- og snyrtidót, eins vorum við 
með blýantar og strokleður, litabækur og stílabækur og 
litakassa. 

Góður skammtur af innpökkuðum sleikjó og fallegu 
nammi. Við pökkuðum skókössum í jólapappír og lögðum 
allar gjafirnar í kassana. Við pökkuðum saman í 21 kassa 
og Laufey Jóhannsdóttir formaður verkefnanefndar og 
Hjördís Sigurðardóttir varaformaður fórum með 
sendinguna til KFUM OG K við Holtaveg sem sér um 
að koma kössunum til barnanna í Úkraínu.

Laufey Jóhannsdóttir

Lionsklúbburinn Eik styrkir fötluð börn í Úkraínu


